
Milli Hesablar təkmilləşir (Birinci və ikinci 
komponentlərin rəhbəri cənab Nuru 
Süleymanov ilə müsahibə) 
 

 
Statistik metodologiyanın təkmilləşdirilməsi vasitəsi  

kimi Tvinninq sizin ehtimallarınıza cavab verirmi? 

Bəli, tamamilə. Lakin burada statistik 

metodologiyanın təkmilləşdirilməsindən deyil, onun 

tətbiqindən danışmaq yerinə düşərdi. Maraqlanan 

bütün şəxslər beynəlxalq səviyyədə qəbul olunan 

metodologiya və tövsiyələrlə tanışdırlar və onları 

əldə etmək imkanına malikdirlər. Əsas məsələ 

onların düzgün tətbiq olunmasındadır. Zənnimcə 

Tvinninq formatında aparılan işlərin dəyəri də, 

məhz bu və ya digər standartları artıq tətbiq etmiş 

ölkələrin əyani təcrübəsi ilə tanışlıq imkanının 

olması və bu təcrübələrin benefisiar ölkələrin 

statistika təcrübəsində tətbiqindən ibarətdir. 

Bu günə qədər hansı əyani nəticələr əldə olunub? 

 

Missiyalarda planlaşdırıldığı kimi birinci 

komponent olan Milli Hesablar çərçivəsində 

sektorlar üzrə illik hesablar, məsrəflər və buraxılış, 

ehtiyat və istifadə cədvəlləri və maliyyə 

hesablarının hazırlanması məsələsi nəzərdən 

keçirilmişdir. Dövlətstatkomum əməkdaşları və Aİ 

ölkələrindən olan ekspertlər bu sahədə həyata 

keçirilən işlərin nəzəri və praktiki aspektlərinə dair 

təcrübə mübadiləsi aparmış, Azərbaycanda MHS 

göstəricilərinin və metodoloji yanaşmaların 

təkmilləşdirilməsi yolları və imkanlarını, həmçinin 

Çexiya və Bolqarıstan statistiklərinin təcrübələrinin 

ölkəmizin statistikasında tətbiqini müzakirə 

etmişlər.  

Bununla yanaşı xüsusilə aşağıdakı sahələr üzrə bir 

sıra tədbirlər görülmüşdür: 

-  MHS-nin tərtib olunması məqsədilə statistik 

məlumatların toplanması prosesinə dəyişikliklər 

edilmişdir. Çexiya, o cümlədən Bolqarıstan 

Respublikasında istifadə olunan sorğular əsasında 

inteqrasiya olunmuş variant hazırlanmışdır; 

- holdinq gəlirlərinin hesablanması sistemi 

təkmilləşdirilib praktikada tətbiq olunmuşdur; 

-  Çexiya Statistika İdarəsində istifadə olunan 

institusional sektorlar üzrə milli hesabların tərtib 

olunması və balanslaşdırılması. məsrəflər və 

buraxılış cədvəlləri Dövlətstatkomda qəbul olunub 

və pilot müayinə çərçivəsində doldurulmuşdur; 

- Maliyyə hesabları üçün məlumat mənbələri 

təkmilləşdirilmişdir;  

- Statistik vahidlərin sektorlar üzrə alqoritmi 

müəyyənləşdirilmişdir; 

- ÜDM-in rüblük hesablanmaları 

təkmilləşdirilmişdir; 

İkinci komponent olan  “Müşahidə olunmayan 

iqtisadiyyat”a aid missiyalar zamanı bir çox 

mövzular müzakirə olunmuşdur, məsələn; məlumat 

mənbələri, müşahidə olunmayan iqtisadiyyatın 

qiymətləndirmə metodları və hesablanması 

təcrübəsi, xaricə pul köçürmələrinin 

qiymətləndirilməsi, qeyri-qanuni fəaliyyətlərin 

ölçülməsi. 

Müşahidə olunmayan iqtisadiyyatın həcmini 

hesablamaq üçün Dövlətstatkomun məlumatları və 

“Əmək xərcləri”  metodundan istifadə edərək  pilot 

işçi qüvvəsi balansı tərtib olunmuşdur. Gələcəkdə 

istifadə olunması və təkmilləşdirməsinə  dair 

tövsiyələr verilmişdir. 

Narkotiklərin satışında, alkoqollu içkilərin qeyri-

qanuni istehsalında buraxılış və əlavə dəyərin 

hesablanması üçün məlumat mənbələri müşahidə 

olunmayan iqtisadiyyata dair missiya çərçivəsində 

müzakirə edilmiş və müəyyənləşdirilmişdir.  

Müşahidə olunmayan iqtisadiyyatın hesablanmasına 

dair metodologiya hazırlanmış və qəbul edilmişdir. 

MHS göstəricilərinin əhatəliliyinin 

təkmilləşdirilməsi məqsədilə maraq dairəsi və 

yerinə yetirilməli fəaliyyətlər 

müəyyənləşdirilmişdir.  

Layihənin qalan müddətindən hansı nəticələri 

gözləyirsiniz? 

1) MHS göstəricilərinin hesablanmasında Aİ 

standartlarının təcrübədə tətbiqi.  

2) MHS göstəricilərinin təkmilləşdirilməsi üçün 

praktiki tövsiyələr və konsepsiya.  

3) Milli Hesablar Şöbəsi heyətinin bilik və 

təcrübələrinin artırılması. 

 

Xüsusilə aşağıdakı istiqamətlər üzrə işləmək qərara 

alınıb: 

 

- MHS tərtibinin təşkil olunması sxemində 

dəyişikliklər, 

 

- Çexiya və Bolqarıstan təcrübələrində istifadə 

olunan alətlərə əsaslanan MHS göstəricilərinin 

hesablanması və balanslaşdırılması üçün elektron 

cədvəl və modellərin tətbiqi; 

- Sadələşdirilmiş məsrəflər və buraxılış, ehtiyat və 

istifadə cədvəllərinin illik tərtib olunması; 

- Maliyyə korporasiyaları və maliyyə hesabları 

sektorlarında göstəricilər sisteminin 

təkmilləşdirilməsi; 

- Göstəricilərin sisteminin təkmilləşdirilməsi və 

məlumatların müqayisəliliyinin yaxşılaşdırılması 

üçün Dövlətstatkomda tətbiq olunan statistik sorğu 

formalarının təkmilləşdirilməsi. 

Sizcə nəyi təkmilləşdirmək olardı?  

Şəxsən mənim nə təşkilatı, nə icra nə də layihə 

nəticəsində əldə olunan nəticələrə dair heç bir 

narazılığım yoxdur. Fürsətdən istifadə edərək, 

Avropa təcrübəsinin Azərbaycanın statistika 

təcrübəsində gələcək tətbiqinə görə şöbəmin işçiləri 

və öz adımdan layihənin təşkilatçıları və 

iştirakçılarına belə uğurlu iş və dəstəyə görə 

minnətdarlığımı bildirirəm. Bizim Tvinninq layihəsi 

çərçivəsində bu bizim  ilk əməkdaşlığımızdır və 

yeni layihələr hazırlanan zaman bu təcrübədən 

yararlanaraq təkmilləşdirəcəyim yeganə məsələ 

məqsədlərin daha dəqiq seçilməsi və nail olunacaq 

işlərin planlaşdırılmasıdır. Mən düşünürəm ki,  cari 

Tvinninq layihəsi hazırlanan zaman “Milli 

Hesablar” çərçivəsində nəzərdə tutulan məqsədlər 

iki layihəni əhatə edə bilərdi. Beləliklə gərgin 

işləməyə məcbur olduğumuzdan bəzən ÜD 

ekspertləri ilə bəzi sualları daha ətraflı müzakirə edə 

bilmək imkanımız olmamışdır.  

Sizcə arzuolunan təkmilləşmə baxımından 

planlaşdırılmış tədbirlər kifayət edir yaxud yenə 

ehtiyac var?  

İlk öncə əvvəl də qeyd etdiyim kimi, layihə 

tərəfindən daha dərindən müzakirə edilməsini 

istədiyim bəzi məsələlərə toxunulmuşdur. Digər 

tərəfdən isə necə deyərlər kamillikdə sərhəd 

mövcud deyil, və bunu haqlı olaraq MHS (yaxud 

ESA) aid etmək olar. Bu o deməkdir ki, qarşıda hələ 

çox işlərimiz var.    

İdarəetmə Komitəsinin dördüncü iclası 

Idarəetmə Komitəsinin dördüncü iclası 2011-ci 
ilin yanvar ayının 13-də Dövlətstatkomda 
keçirilmişdir. 

Layihənin meneceri cənab Leonhard Fix 
layihənin başlanğıcdan bu günə qədər olan 
nailiyyətləri qeyd edərək, dördüncü rübdə 
yerinə yetirilən fəaliyyətləri təqdim etdi. 3-ü 
təlim səfəri olmaqla 6 fəaliyyət yerinə 
yetirilmişdir. Baxmayaraq ki, ikinci komponentin 
tədbirləri artıq tamamilə yekunlaşmışdır, 
Bolqarıstanda təşkil olunmuş təlim səfəri 
müddətində uğurlu əməkdaşlığın nəticəsi kimi 
Biznes Statistikası üzrə 2011-ci ilin yanvar 
ayına əlavə planlaşdırılmış seminar da daxil 
olmaqla missiyaların planlaşdırılmasına edilən 
bəzi müsbət dəyişikliklər vurğulandı. Müddətin 
sonuna kimi bütün komponentlər üzrə ilk 
hədəflərin qiymətləndirilməsi yoxlanılmalıdır.  
Dördüncü komponent “İQİ” çərçivəsində gələn 
rübdə Çexiya Statistika İdarəsinə təlim səfəri 
də daxil olmaqla bütün fəaliyyətlər təyin 
edilmişdir. 

Birinci və ikinci komponentlərin rəhbəri cənab 
Nuru Süleymanov qeyd etdi ki, layihənin 
onların illik planı ilə tam paralel getməməyinə 
baxmayaraq, məsələlərin praktiki həllərinin 
edilməsinə yardım edir və bu yolla şöbənin 
vəzifələri ilə uyğun gəlir və tələblərinə cavab 
verir. Layihədə yerinə yetirilən hər hansı bir 
tədbir yekunlaşdıqdan sonra rəhbərliyə bu 
barədə məlumat verilir. Latviyada təşkil olunan 
təlim səfərinin nəticələri və yekunları 
Kollegiyanın iclasında geniş şəkildə müzakirə 
edilmişdir. Müşahidə olunmayan iqtisadiyyat və 
MH-ın təkmilləşdirilməsini nəzərdə tutan 
qərarlar qəbul edilmişdir. Şöbə statistik vahidlər 
tərəfindən statistika orqanlarına təqdim olunan 
hesabatlarda məlumatların təhrif olunmasının 
qiymətləndirilməsinin əlavə hesablanmasını 
təkmilləşdirmək məqsədilə Vergilər Nazirliyinin 
dəstəyi ilə 2011-ci ilin may ayına kimi vergi 
müfəttişlərindən rəy gözləyir. 

- Müayinənin nəticələrini Milli Hesabların 

balanslaşdırılmasında tətbiq etmək üçün ayrı-ayrı 
müəssisələr ölçülər qrupu üzrə adambaşına istehsal 
və xərclər göstəriciləri iqtisadi fəaliyyətlərin 3 rəqəmli 
səviyyədə 2010-cu il üçün MH göstəricilərinin 
hesablanmasında qiymətləndirilməli və tətbiq 
olunmalıdır.  

- Gəlir və məsrəflərin qiymətləndirilməsi metodu 
hazırlanmış və sxem hazırda Dövlətstatkomun 
hesablarında tətbiq olunur. 

- qeyri-qanuni fəaliyyətlərin qiymətləndirilməsi 
üçün metodologiya hazırlanmışdır.  

- təbii resursların hesablanması üçün işçi qrupu 

yaradılmışdır.  

- Məlumat mübadiləsi üzrə Mərkəzi Bank ilə daha 
sıx əməkdaşlığa dair razılıq əldə olunmuşdur.  

Alt komponentlər olan 3.2 və 3.3-ün rəhbəri 
cənab Yusif Yusifov, bildirdi ki, Bolqarıstana 
təlim səfəri yüksək səviyyədə təşkil edilmişdir. 
Onun fikrincə tədbirin yekunları kimi aşağıdakı 
fəaliyyətlər həyata keçirilə bilər: 
 SBS üzrə məlumat kitabçasının hazırlanması; 

 Statistik idarəetmə konsepsiyasının 
hazırlanması; 

 SBS üzrə vahid Sorğunun tətbiqi; 

 DEMETRA Proqramının tətbiqi.    

Cənab Elçin Hacı təəssüflə qeyd etdi ki, 
məlumatların toplanmasından başqa Biznes 
Registr alt komponenti üzrə heç bir iş 
görülməmişdir. 

Elçin müəllim əlavə etdi ki, bu kvartalda 
tədbirlərin olmamasına baxmayaraq, əvvəlki 
işlərin davamı olaraq inzibati mənbələrdən 
məlumatların istifadə olunması 
genişləndirilmişdir. Hazırda Mərkəzi Bank, 
Dövlət Sosial Müdafiə Fondu, Vergilər Nazirliyi 
ilə danışıqlar aparılır. Vergilər Nazirliyi ilə 
razılaşma hazırdır və yerinə yetirilmə 
mərhələsindədir. 

 “Qiymət Statistikası” üzrə dördüncü 
komponentin rəhbəri xanım Natella Quliyeva 
əlavə etdi ki, onun komponenti Milli Hesablar 
ilə bəzi işləri paylaşdığına görə, tədbirlər 
baxımından bəzi dəyişikliklə olmuşdur. MH VƏ 
QS öz işlərini əlaqələndirmişdir. Yerinə yetirilən 
missiyalardan başqa iki müayinə aparılmışdır. 
MHS və İstehsalı indeksləri şöbələri birgə 
cədvəllər hazırlamışlar. Bu cədvəllər fevral 
ayında Çexiya Statistika İdarəsinə təlim 
səfərində müzakirə ediləcək. O inamla 
vurğuladı ki, səfərin  sonunda deyiləcək daha 
çox şey olacaq 

 
 

Fəaliyyətlər rəqəmlərdə 2011-ci ilin 
fevral ayına kimi 
 

 

Yerinə yetirilən missiyalar 25 

-% cəmi 69.5% 

ÜD-dən cəlb olunan ekspertlər 36 

BD-dən olan iştirakçılar 41 

Müzakirə olunan mövzular 91 

 Komponentlər üzrə fəaliyyətlər 
 

 

Birinci Komponent 9 64% 

İkinci Komponent 4 80% 

Üçüncü Komponent 9 69% 

Dördüncü Komponent 3 60% 

 
 
Benefisiar ekspertlərin 
qiymətləndirməsi 
 

2010-cu ilin fevral ayından sonra bütün 
missiyalar BÖ ekspertləri tərəfindən daxili 
qiymətləndirmə mövzusu olmuşdur.  

2011-ci ilin fevral ayının sonuna kimi 15 
missiya üçün 61 forma toplanmışdır. Bu 
rəqəm iştirakçıların sayı ilə uyğun gəlmir. 
Belə ki, iştirakçıların əksəriyyəti bir neçə 
missiyada iştirak edib və 1, 2 və 4-cü 
komponentlər arasındakı yaxın əlaqə 
olduğundan ekspertlərin bəziləri üst-üstə 
düşür. Faktiki fiziki iştirakçıların sayı 17-dir 
(formalar anonim olduğundan onları 
birbaşa hesablamaq mümkün deyil). 

 

 

 

 

 

 

 

 

 

 

 

 

 

 

 

 

 

 

Qiymətləndirmə formalarında müxtəlif 
aspektlər 1 (çox zəif) və 5 (çox yaxşı) 
olmaqla qiymətləndirilmişdir. Təhlil 
məqsədilə biz missiyanın hər bir ölçüsü və 
aspekti üzrə orta balı hesablayırıq. 

Bütün dövr ərzində tərcümənin keyfiyyəti 
4.0 olmaqla üçüncü kvartala (4.8 bal) 
nisbətən aşağı qiymətləndirilmişdir. Bu isə 
RTM-nin qrupundakı dəyişikliklər ilə izah 
oluna bilər. Yeni tərcüməçiyə xüsusi 
terminologiya ilə yaxından tanış olmaq 
üçün vaxt lazımdır. 

 
Sxemdən göründüyü kimi digər aspektlər 
4.5-ə yaxınlaşır, bu da öz növbəsində çox 
yüksəkdir. Görüşlərin və təqdimatların 
təşkili müsbət meyl göstərir, bu arada 
müzakirələrdən məmnunluq dəyişməz 
olmaqla – 4.5-dir. 

Tvinninq Qrupundan xəbərlər 

 

 

 

 

 

 

  

 

RTM-nin həmkarı cənab Fərhad Əliyevin 
çoxdandır gözlədiyi ilk varisi dünyaya 
gəlmişdir. Ümid edirik ki, bu son Tvinninq 
layihəsi deyil və cənab Əliyevin ailəsində 
demoqrafik inkişafı artırmaq imkanı olacaq. 

 
 

Cənab Nihat Əliyev 

 

 
 

Doğulduğu tarix: 27 yanvar 2011-ci il 
Boyu: 55 sm 
Çəkisi: 4300 qr 
Doğulduğu yer: Səlyan, Azərbaycan 
 

 

 

 

 

 

 

 

 

 

 
 
 
 

 
 
Layihənin rəhbəri cənab Raupach demoqrafik 
nailiyyətlərini ikiyə çatdırmışdır (və yəqin ki, 
ailə qayğısı da ikiqat artmışdır). Biz onun oğlu 
Heinrixə valideynləri tərəfindən salınan yolda 
öz izlərini təkib etməsini arzulayırıq. 

 
 

Cənab Heinrich Raupach 
 
 

 
 
 
 

Doğulduğu tarix: 9 fevral 2011-ci il 
Boyu: 53 sm 
Çəkisi: 3500 qr 
Doğulduğu yer: Bonn, Almaniya 
 

İdarəetmə Komitəsinin dördüncü iclasında bir az sonra 2011-ci ilin başlanğıcında geniş “Tvinninq 
ailəmiz”-in üzvlərinin sayı artmışdır. Tanınan atalarının ardından iki körpə də qrupumuza daxil oldu. 
Əslində məsafənin uzaqlığından asılı olmayaraq onlar demək olar ki, əkizlərdir – bir layihənin 
əkizləri!  

 
Birbaşa nəticə olmasa da, çox güman ki Tvinninq Layihəsi tərəfindən dolayı yolla 
müəyyənləşdirilib – bəlkə layihə iştirakçılarını gələcəyə daha optimist baxmağa həvəsləndirib. Biz 

iki oğlumuza sağlam böyüməyi və ətraflarındakı hər şeyin onları qorumasını arzu edirik. 

Təlim səfəri şəkillərlə  
 

 
 

Təlim səfərinin sonunda, DESTATIS, 2010-cu ilin dekabr ayı 

Əlaqəli şəxslər 

 

Layihə qrupu 

 

Adı 

 

 

Vəzifəsi 

Komponent rəhbərləri 
 

Adı 

Vəzifəsi 

Alxan Mansurov Layihə rəhbəri, 
Azərbaycan 

 
Nuru Süleymanov 

nuru@azstat.org  

1 və 2-ci komponentlərin rəhbəri 

  

Milli hesablar və müşahidə 
olunmayan iqtisadiyyat  

Ringo Raupach ÜD Layihə rəhbəri – 
Almaniya 

ringo.raupach@destatis.de 

Tel: +49 611758932 

Yusif Yusifov, yusify@azstat.org  

Faiq Hacıyev  

faigh@azstat.org  

Elçin Hacı 
elchinh@azstat.org  

 

3-cü komponentin rəhbəri: 

Biznes statistikası 

 

Leonhard Fix Layihə meneceri - 
Almaniya 

leonhard.fix@destatis.de 

Tel: +49 611758936 

 
Natella Quliyeva 

natella@azstat.org  

4-cü komponentin rəhbəri 

İstehsalçı qiymət indeksləri 

Elka Atanasova 
II dərəcəlli layihə rəhbəri – 
Bolqarıstan 

EAtanasova@NSI.bg  

Tel: +35929857775 

Sergey Tsvetarsky Tvinninq üzrə Rezident 
Müşavir  

tsvetarsky@azstat.org 

Tel: +99412 5105274 

Rahib Qocayev Tərcüməçi 
gojayev@azstat.org 

Tel: +99412 5105274 

(daxili 22 61) 

Nüşabə Mehdizadə RTM-nin köməkçisi 

nushaba@azstat.org  

 
Fərhad Əliyev 

 

RTM-in tərəfdaşı 
Azərbaycan 

farhada@azstat.org 

tel: +99412 4394762  

